
將仲子

 � 叔于田

國風�鄭�將仲子

毛詩序：「《將仲子》，刺莊公也。不勝其母以害其弟，弟叔失道而公弗制，祭仲諫而

公弗聽，小不忍以致大亂焉。」

將仲子

將仲子兮，無踰我里，無折我樹杞。豈敢愛之？畏我父母。仲可懷也，父母之言，亦可

畏也。

將仲子兮，無踰我牆，無折我樹桑。豈敢愛之？畏我諸兄。仲可懷也，諸兄之言，亦可

畏也。

將仲子兮，無踰我園，無折我樹檀。豈敢愛之？畏人之多言。仲可懷也，人之多言，亦

可畏也。

《將仲子》，三章，章八句。

此作品在全世界都属于公有领域，因为作者逝世已经超过100年，且作品于1931年1月1日

之前出版。

